
D.H.Rəhimova III dərəcəli  

dövlət ədliyyə müşaviri ali xüsusi 
rütbəsinin verilməsi haqqında

Azərbaycan Respublikası  
Prezidentinin Sərəncamı

Azərbaycan Respublikası Konstitusi-
yasının 109-cu maddəsinin 24-cü bəndini 
rəhbər tutaraq qərara alıram:

Naxçıvan Muxtar Respublikasının 
ədliyyə naziri Daşqın Hidayət oğlu 
Rəhimova III dərəcəli dövlət ədliyyə 

 müşaviri ali xüsusi rütbəsi verilsin.

İlham ƏLİYEV 
Azərbaycan Respublikasının 

Prezidenti

Bakı şəhəri, 20 noyabr 2021-ci il

YAP-ın təsis edilməsinin 29-cu ildönümü münasibətilə 
“Yaşıl Marafon” kampaniyası keçirilib

YAP Sədrinin müavini – Mərkəzi 
Aparatın rəhbəri Tahir  Budaqov, 
 Milli Məclisin deputatları və 
 partiyanın fəalları marafonda iştirak 
ediblər.

Kampaniya çərçivəsində YAP 
üzvləri ETSN-in nümayəndələri ilə 
birgə Qaradağ rayonunun Müşfiqa-
bad qəsəbəsində Abşeron yarıma-
dasının iqliminə uyğun 1000-dən 
artıq müxtəlif növ ağac əkiblər. 

Qeyd edək ki, “Yaşıl Marafon” 
kampaniyası ölkəmizdə həyata 

keçirilən yaşıllaşdırma  aksiyasına 
növbəti bir töhfədir. Müasir, 
müstəqil Azərbaycan dövlətinin 
 qurucusu, Yeni Azərbaycan 
 Partiyasının yaradıcısı, ulu öndər 
Heydər Əliyev ölkəmizə rəhbərlik 
 etdiyi bütün dövrlərdə ətraf mühitin 
mühafizəsinə, ekoloji vəziyyətin 
qorunmasına, yaşıllıqların və 
 parkların salınmasına xüsusi 
diqqət yetirib. Hazırda bu nəcib 
siyasət Azərbaycan Prezidenti, 
Yeni Azərbaycan Partiyasının  
Sədri İlham Əliyev tərəfindən 
 uğurla davam etdirilir. YAP üzvləri 
də ulu öndərimiz tərəfindən 
 qoyulan bu ənənəni layiqincə 
 davam etdirirlər.

“Xalq qəzeti”

Üçtərəfli Bəyanatda regionda davamlı sülh üçün 
razılaşdırılmış parametrlər müəyyən edilib

Daimi nümayəndə vurğulayıb ki, 
ATƏT-in, o cümlədən həmsədrlərin, 
ATƏT sədrinin daimi nümayəndəsi və 
digər təmsilçilərin mövzu ilə bağlı ak-
tuallığı qorumaq və faydalı rol oynaya 
bilmələri üçün regionda yeni reallıqlar-
dan xəbərdar olmaları vacibdir. Səfir 
həmsədrlərin bəyanatlarında nəzərə 
alınmalı olan yeni reallıqları etiraf 
etmələrini alqışlayıb.

Daha sonra vurğulanıb ki, 
Ermənistanın beynəlxalq hüquqa zidd 
fəaliyyətinə baxmayaraq, münaqişədən 
sonra yaranmış reallıqlar sülhün qu-
rulması, sabitliyin möhkəmləndirilməsi, 
dinc yanaşı yaşayışın bərpası, iqtisadi 
inkişafa və əməkdaşlığa sərmayə 
yatırılması üçün nadir imkan yaradır. 
Bununla əlaqədar R.Sadıqbəyli qəti 
inamını ifadə edib ki, münaqişədən 
sonrakı mərhələdə ATƏT və onun 
strukturlarının bütün səyləri regionda 
etimad və sabitlik yaratmaq məqsədilə 
üçtərəfli Bəyanatın tam icrasına 
dəstək və sülhün möhkəmləndirilməsi 

üçün tərəflərlə praktiki əlaqəyə 
yönəldilməlidir. 

Azərbaycanın daimi nüma yən-
dəsi, həmçinin diqqətə  çatdırıb 
ki, Azərbaycan Ermənistanla 
dövlətlərarası münasibətlərin 
beynəlxalq səviyyədə tanınmış 
sərhədlər daxilində suverenlik və ərazi 
bütövlüyünü qarşılıqlı tanıma və hörmət 
əsasında, o cümlədən sülh müqaviləsi 
imzalamaq yolu ilə barışığa və nor-
mallaşmaya hazır olduğunu dəfələrlə 
bəyan edib. Daha sonra əlavə edilib 
ki, Azərbaycan və Ermənistan xarici 
işlər nazirlərinin bu yaxınlarda Nyu-
York, Minsk və Parisdə apardıqları fikir 
mübadiləsi Azərbaycanın bu məqsədə 
hazır olduğunu nümayiş etdirib.

Otuz ilə yaxın davam edən 
uğursuz danışıqlardan sonra ilk 
dəfə sülhün əlçatan olması və 
möhkəmləndirilməsi üçün nadir 
imkanın yarandığını vurğulayan 
R.Sadıqbəyli münaqişədən sonra-
kı dövrdə Azərbaycan hökumətinin 

onilliklər boyu davam edən işğalın 
nəticələrinin və kütləvi dağıntıların 
aradan qaldırılması istiqamətində 
atdığı addımlar barədə məlumat 
verib. O, həmçinin beynəlxalq hu-
manitar təşkilatların Azərbaycanın 
münaqişədən zərər çəkmiş ərazilərinə 
çıxışı ilə bağlı Azərbaycanın möv-
qeyini ifadə edib və bildirib ki, 
bu ərazilərdə bütün beynəlxalq 
təşkilatların fəaliyyəti müstəsna 
olaraq Azərbaycanın razılığı, onun 
suverenliyinə və ərazi bütövlüyünə 
tam hörmət əsasında həyata 
keçirilməlidir. 

Səfir R.Sadıqbəyli son günlər 
Ermənistanın keçmiş müdafiə naziri-
nin Azərbaycan ərazilərinə qanunsuz 
səfəri, Ermənistan silahlı qüvvələrinin 
Azərbaycanın Laçın və Kəlbəcər 
rayonları ilə sərhəd istiqamətində 
hücumları kimi silsilə təxribatlar 
barədə Daimi Şuraya məlumat verib. 
O, Azərbaycan Silahlı Qüvvələrinin 
Ermənistanın istənilən təxribatının 
dəf edilməsi üçün müvafiq qətiyyətli 
tədbirlər görəcəyini və regionda 
vəziyyətin gərginləşdirilməsinə görə 
bütün məsuliyyətin Ermənistanın 
üzərinə düşdüyünü vurğulayıb. Səfir, 
həmçinin dövlət sərhədinin delimita-
siyası və demarkasiyası məsələsində 
Azərbaycanın mövqeyini ifadə edib və 
deyib ki, Azərbaycan bundan əvvəl də 
Ermənistana dövlət sərhədinin delimi-
tasiyası və demarkasiyası prosesinə 
başlamağı təklif edib və bu istiqamətdə 
dövlətlərarası komissiyanın yaradılma-
sı təklifini dəstəkləyib. 

Daimi nümayəndə daha son-
ra vurğulayıb ki, Ermənistanın son 
təxribatları üçtərəfli Bəyanatın 
təcili surətdə tam şəkildə həyata 
keçirilməsinin zərurətindən xəbər 
verir. Buraya xüsusilə Rusiya Federa-
siyasının sülhməramlı kontingentinin 
müvəqqəti yerləşdirilməsi ilə para-
lel Ermənistanın silahlı qüvvələrini 
Azərbaycan ərazilərindən çıxar-
masını tələb edən Bəyanatın 4-cü 
maddəsinə əməl olunması, region-
da davamlı sülh və əməkdaşlığa 
xidmət edə biləcək bütün iqtisadi 
və nəqliyyat əlaqələrinin bərpası, 
Ermənistan tərəfindən Azərbaycanın 
əvvəllər işğal olunmuş ərazilərində 
kütləvi şəkildə yerləşdirilmiş mina-
ların zərərsizləşdirilməsi və 1990-cı 
illərin əvvəllərində baş vermiş silahlı 
münaqişə zamanı itkin düşmüş 4000-ə 
yaxın azərbaycanlının yerinin müəyyən 
edilməsi daxildir.

Münaqişədən sonrakı dövrdə 
Ermənistanda hökm sürən revanşist 
münasibəti qidalandıran, bu ölkədə 
sülhün möhkəmləndirilməsi və qonşu-
ları ilə münasibətlərin normallaşdırıl-
ması alternativinə inandıran yanlış siq-
nalların Ermənistana göndərilməsinə 
son qoyulmasının mütləq vacibliyi 
vurğulanıb. Daha sonra qeyd olunub 
ki, Ermənistan Azərbaycanın kons-
truktiv təklifinə cavab verməli, qonşu 
dövlətlərlə münasibətlərini normal-
laşdırmaqdan ötrü bu ölkə və geniş 
anlamda region üçün böyük imkanlar 
açan tarixi fürsətdən istifadə etməlidir. 

Azərbaycan Respublikası 
Nazirlər Kabinetinin Qərarı

№ 355              Bakı şəhəri, 17 noyabr 2021-ci il

Azərbaycan Respublikası Nazirlər 
Kabinetinin 2015-ci il 5 iyun tarixli 216 
nömrəli Qərarı ilə təsdiq edilmiş “Qrant 
müqavilələrinin (qərarlarının) qeydə 
alınması Qaydası”nda dəyişiklik edilməsi 
barədə

Azərbaycan Respublikası Konstitusiya-
sının 119-cu maddəsinin səkkizinci abzasını 
rəhbər tutaraq, Azərbaycan Respublikasının 
Nazirlər Kabineti qərara alır:

Azərbaycan Respublikası Nazirlər Ka-
binetinin 2015-ci il 5 iyun tarixli 216 nömrəli 
Qərarı (Azərbaycan Respublikasının Qanun-
vericilik Toplusu, 2015, № 6, maddə 789; 
2016, № 3, maddə 599, № 5, maddə 955, 
№ 11, maddə 1958; 2017, № 1, maddə 118; 

2019, № 3, maddə 527; 2020, № 11, maddə 
1390; Azərbaycan Respublikası Nazirlər 
Kabinetinin 2021-ci il 13 sentyabr tarixli 264 
nömrəli Qərarı) ilə təsdiq edilmiş “Qrant 
müqavilələrinin (qərarlarının) qeydə alınması 
Qaydası”na aşağıdakı məzmunda 2.3-cü 
bənd əlavə edilsin:

“2.3. Qrant müqaviləsinin (qərarının) 
qeydə alınması üçün tələb olunan sənəd və 
ya məlumatın Elektron Hökumət İnformasiya 
Sistemi vasitəsilə müvafiq dövlət orqanından 
(qurumundan) əldə edilməsi mümkün olduq-
da, həmin sənədin və ya məlumatın təqdim 
edilməsi tələb olunmur.”.

Əli ƏSƏDOV 
 Azərbaycan Respublikasının Baş naziri

Azərbaycan Respublikası 
Nazirlər Kabinetinin Qərarı

№ 356              Bakı şəhəri, 19 noyabr 2021-ci il

Azərbaycan Respublikasının Dövlət 
Statistika Komitəsi yanında Statistika 
Şurasının yeni tərkibinin təsdiq edilməsi 
haqqında

“Statistika haqqında” Azərbaycan 
 Respublikasının Qanununa dəyişikliklər 
və əlavələr edilməsi barədə” Azərbaycan 
Respublikası Qanununun tətbiq edilməsi 
haqqında” Azərbaycan Respublikası 
 Prezidentinin 2006-cı il 2 fevral tarixli 360 
nömrəli Fərmanının 2.1-ci bəndinə uyğun 
olaraq, Azərbaycan Respublikasının Nazirlər 
 Kabineti qərara alır:

1. Azərbaycan Respublikasının Dövlət 
Statistika Komitəsi yanında Statistika Şura-
sının səlahiyyət müddətinin bitdiyini nəzərə 
alaraq, onun aşağıdakı yeni tərkibi təsdiq 
edilsin:

 
Şuranın sədri
Budaqov Tahir Yaqub oğlu – Azərbaycan 

Respublikası Dövlət Statistika Komitəsinin 
sədri

Şuranın üzvləri:
İsmayılov Rafiq Səlim oğlu – Azərbaycan 

Respublikası Maliyyə Nazirliyinin Aparatının 
Vergi siyasəti və gəlirlər şöbəsi müdirinin 
müavini

Həsənli Anar Tarif oğlu – Azərbaycan 
Respublikası İqtisadiyyat Nazirliyi  Aparatının 
Makroiqtisadi proqnozlaşdırma və təhlil 
şöbəsi müdirinin müavini

Rəhimli Elşən Moqif oğlu – Azərbaycan 
Respublikasının İqtisadiyyat Nazirliyi yanında 
Dövlət Vergi Xidmətinin İqtisadi təhlil və uçota 
nəzarət baş idarəsi rəisinin müavini

Əhmədov Əzizağa Nəriman oğlu – 
Azərbaycan Respublikası Dövlət Gömrük 
Komitəsi Texnoloji İnnovasiyalar və Statistika 
Baş İdarəsinin Gömrük Statistikası İdarəsinin 
rəisi

Nəsirov Samir Şahmur oğlu – Azərbaycan 
Respublikası Mərkəzi Bankının Statistika 
departamentinin direktoru

Tağıyev Çingiz Həsən oğlu – Azərbaycan 
Həmkarlar İttifaqları Konfederasiyasının 
Zəhmətkeşlərin əməyinin və sosial-iqtisadi 
mənafelərinin müdafiəsi şöbəsinin müdiri

Hümbətov Fuad Dursun oğlu – 
Azərbaycan Respublikası Sahibkarlar 
(İşəgötürənlər) Təşkilatları Milli Konfederasi-
yasının Baş katibinin müavini

İsaxanlı Hamlet Abdulla oğlu – “Xəzər” 
Universitetinin Direktorlar və Qəyyumlar 
Şurasının sədri

Yaqubov Sakit Məmədi oğlu – Azərbaycan 
Dövlət İqtisad Universitetinin Elm üzrə 
 prorektoru

Muradov Allahyar Niyaz oğlu – 
Azərbaycan Milli Elmlər Akademiyası 
 İqtisadiyyat İnstitutunun elmi işlər üzrə 
 direktor müavini

İsmayılov Dağbəyi Mirzəxan oğlu – 
Azərbaycan Dövlət İnformasiya Agentliyinin 
(AZƏRTAC) İdarə Heyəti sədrinin müavini

Qaraşov Fərhad Arif oğlu – “Azərbaycan 
Nar İstehsalçıları və İxracatçıları Assosiasiya-
sı” İctimai Birliyinin İdarə Heyətinin sədri

Quliyev Aydın Alqulu oğlu – “Bakı-Xəbər” 
qəzetinin baş redaktoru

İbrahimov Zaur İbrahim oğlu – 
Azərbaycan Respublikasının Qeyri-Hökumət 
Təşkilatlarına Dövlət Dəstəyi Agentliyinin 
Müşahidə Şurasının üzvü

Şuranın katibi
Əhmədli Hikmət Bakir oğlu – Azərbaycan 

Respublikası Dövlət Statistika Komitəsi Apa-
ratının Statistika işlərinin əlaqələndirilməsi 
və strateji planlaşdırma şöbəsinin aparıcı 
məsləhətçisi.

Əli ƏSƏDOV 
 Azərbaycan Respublikasının Baş naziri

Azərbaycan-Rusiya Ekspert Şurasının rusiyalı nümayəndə heyəti Ağdam 
şəhərinin işğaldan azad edilməsinin birinci ildönümü günündə – 
noyabrın 20-də Ağdama səfər edib.

AZƏRTAC-ın bölgə 
müxbiri xəbər verir ki, azad 
olunan torpaqlarımızla 
tanışlıq məqsədi daşıyan 
səfər çərçivəsində rusiyalı 
ekspertlər İmarət kompleksi, 
Çörək muzeyi, Şəhidlər xiya-
banı, Dram teatrı və Cümə 
məscidində erməni vandalizmi 
ilə tanış olublar.

Bildirilib ki, Qarabağ 
xanlığının banisi Pənahəli 
xan XVIII əsrdə  Ağdamda 
ağ daşdan ev tikdirib. 
 Ağdam şəhərinin adı da 

buradan götürülüb. Qədim 
türk dilində isə Ağdam 
kiçik qala mənasını  daşıyır. 
Ağdam şəhəri Qarabağ 
xanlığı dövründə inkişaf 
edib. Ermənistanın  işğalına 
qədər Ağdam nəinki  Qarabağ 
bölgəsinin, eləcə də respub-
likanın ən böyük, inkişaf 
etmiş şəhərlərindən idi. 
Ermənilər işğal dövründə 
Ağdam şəhərində və rayonun 
kəndlərində yaşayış evlərini, 
ictimai binaları, məktəbləri, 
mədəniyyət ocaqlarını, uşaq 

bağçalarını, xəstəxanaları, is-
tehsalat müəssisələrini talan 
edib, dağıdıb və  yandırıblar. 
Ağdamda qəbiristanlıqlar, 
tarixi, mədəni abidələr də 
erməni vandalizminə məruz 
qalıb. Vaxtilə Azərbaycanın 
ən gözəl şəhərlərindən olan 
Ağdamın yerində indi talan 
edilərək viranəyə çevrilmiş 
xarabalıqlar qalıb.

Rusiyalı ekspertlər sonra 
Ağdam şəhərinin baş planı 
çərçivəsində həyata keçirilən 
tikinti-quruculuq işlərini 

izləyiblər. Qonaqlara yenidən 
qurulan şəhərdə həyata 
keçirilən layihələr barədə 
ətraflı məlumat verilib.

Diqqətə çatdırılıb ki, 
mayın  28-də Azərbaycan 
 Respublikasının  Prezidenti 
İlham Əliyev Ağdam 
şəhərində inşa  olunacaq ilk 
yaşayış binasının təməlqoyma 
mərasimində iştirak edib. 
Burada ilkin olaraq şəhər 
sakinləri və qonaqları üçün 
125 hektarlıq böyük meşə 
parkı salınacaq. Bərpa olu-
nacaq Ağdam kanalı şəhərin 
içindən keçəcək və onun 
suyu burada yaradılacaq gölə 
töküləcək.

Həmçinin Ağdamda 
Sənaye Parkı da yaradılacaq. 
Park qida sənayesi, kiçik 
sənaye və xidmət, iri sənaye 
müəssisələri, sosial və tex-
niki zonalar, TIR parkı, tikinti 
materiallarının satışı bazası 
hissələrinə bölünəcək. Burada 
tikinti materiallarının istehsalı 
müəssisələrinin yaradılması, 
kənd təsərrüfatı məhsullarının 
qablaşdırılmasının, meyvə-
tərəvəz konservlərinin, ət və 
süd məhsullarının, şərab, 
yem, gübrə istehsalı və 
 emalının, eyni zamanda, 
xidmət sahələrinin, soyuducu 
kameraların təşkili də planlaş-
dırılır.

Y eni Azərbaycan 
Partiyasının (YAP) 
yaradılmasının 29-cu 

ildönümü münasibətilə 
noyabrın 20-də IDEA İcti-
mai Birliyi və Ekologiya və 
Təbii Sərvətlər Nazirliyinin 
(ETSN) birgə təşkilatçılığı 
ilə “Yaşıl Marafon” kampa-
niyası keçirilib.

ATƏT-in Daimi Şurasının Vyanada keçirilən növbəti iclasın-
da qurumun Minsk qrupunun həmsədrləri hesabatla 

çıxış ediblər. AZƏRTAC xəbər verir ki, Azərbaycanın ATƏT yanında 
daimi nümayəndəsi Rövşən Sadıqbəyli iclasda bəyanatla çıxış edib. 
Onun bəyanatında vurğulanıb ki, Azərbaycan, Ermənistan və Rusiya 
Federasiyası tərəfindən Ermənistan və Azərbaycan arasında silahlı 
münaqişəyə son qoyan 2020-ci il 10 noyabr tarixli üçtərəfli Bəyanat 
imzalanıb və həmin sənəddə regionda davamlı sülh üçün razılaşdı-
rılmış parametrlər müəyyən olunub. 

Rusiyalı ekspertlər Ağdamda erməni vandalizminin şahidi olublar

